
CYFLWYNIAD

Cyngor Bwrdeistref Sirol Pen-y-bont ar Ogwr yw’r awdurdod trwyddedu lleol sy’'n
gyfrifol am safleoedd trwyddedig dan Ddeddf Trwyddedu 2003. Mae’r Datganiad Polisi
Trwyddedu hwn yn cyflwyno’r polisiau y bydd yr awdurdod trwyddedu yn eu cymhwyso
wrth  wneud penderfyniadau ynglyn & cheisiadau trwyddedu ac adolygiadau.
Paratowyd y polisi hwn yn unol & Deddf Trwyddedu 2003 gan roi sylw i'r Canllawiau
Statudol a gyhoeddwyd dan adran 182 o’r Ddeddf. Mae’r Canllawiau Statudol ar gael
i'w gweld yn: http://www.homeoffice.gov.uk/publications/alcohol

Bydd y Datganiad Polisi Trwyddedu hwn yn cael ei adolygu a’i gyhoeddi yn unol ag
Adran 5 o Ddeddf Trwyddedu 2003. Gall fod yn ofynnol ei ystyried a’i adolygu
ymhellach mewn ymateb i newidiadau mewn demograffeg a modelau gweithredu a
allai ddatblygu mewn ymateb i bwysau ariannol cynyddol ar lywodraeth leol.

| osgoi dyblygu ac i sicrhau bod gwybodaeth yn gyfoes, bydd ymgeiswyr, trigolion a
phobl eraill, aelodau o'r cyhoedd ac awdurdodau cyfrifol yn cael eu cyfeirio at
www.homeoffice.gov.uk i gael gwybodaeth am y prosesau trwyddedu.

PROFFIL O FWRDEISTREF SIROL PEN-Y-BONT AR OGWR
Mae ardal y Cyngor yn cynnwys cymysgedd o gymunedau trefol a gwledig, ac mae
ganddi boblogaeth o oddeutu 139,178. (Ffynhonnell y data: Tabl KSI01UK ar wefan y
Swyddfa Ystadegau Gwladol. Cyfrifiad y DU 2011).
Pen-y-bont, Maesteg, Porthcawl a Phencoed yw’r prif drefi.
Mae'r Cynllun Corfforaethol ar gyfer 2018-2022 yn nodi'r blaenoriaethau canlynol:

= Cefnogi economi lwyddiannus

= Helpu pobl i ddod yn fwy hunanddibynnol

= Gwneud defnydd craffach o adnoddau

Ffynhonnell: www.bridgend.gov.uk Tudalennau blaenoriaethau a pherfformiad y
Cyngor.

Mae’r polisi hwn yn cysylltu & nifer o themau a strategaethau corfforaethol y Cyngor
ond dyletswydd y Cyngor yn y pen draw, fel yr awdurdod trwyddedu, yw hybu’r
amcanion trwyddedu canlynol.

Atal troseddau ac anhrefn,
Diogelwch y cyhoedd,

Atal niwsans cyhoeddus ac
Amddiffyn plant rhag niwed.

| annog mwy o berfformiadau o ran cerddoriaeth fyw, fe ddiwygiodd Deddf
Cerddoriaeth Fyw 2012 Ddeddf Trwyddedu 2003 trwy ddadreoleiddio agweddau ar
berfformio cerddoriaeth fyw fel bod cerddoriaeth fyw ddim yn weithgaredd
trwyddedadwy dan rai amgylchiadau. Fodd bynnag, dylai trefnwyr digwyddiadau a


http://www.homeoffice.gov.uk/

2.4

2.5

2.6

3.1

3.2

3.3

deiliaid awdurdodiadau fynd at www.homeoffice.gov.uk i gael mwy o wybodaeth cyn
llwyfannu digwyddiad.

Gwahoddir busnesau newydd neu fusnesau sy’n ystyried ymgymryd & gwaith
adnewyddu helaeth i drafod y cynigion gyda’r awdurdodau sy’n gyfrifol ac adrannau
eraill yn y Cyngor cyn cyflwyno cais.

Lle bynnag y bo’n bosib, bydd y Cyngor yn ymrwymo i drefniadau partneriaeth, gan
weithio’n agos gyda Heddlu De Cymru, Gwasanaeth Tan ac Achub De Cymru,
busnesau lleol, cynrychiolwyr cymunedau a phobl leol i ddatblygu Datganiadau Polisi
Trwyddedu yn y dyfodol a chwrdd &’r amcanion trwyddedu. Mae’r awdurdod wedi
mabwysiadu Memorandwm Dealltwriaeth a phrotocol gorfodi gydag awdurdodau
cyfrifol sy’n bartneriaid iddo. Mae’r awdurdod trwyddedu hefyd yn cynnal cyfarfodydd
rheolaidd gydag awdurdodau cyfrifol i drafod arfer gorau, rhannu gwybodaeth a
hybu’r amcanion trwyddedu trwy ddull o gydymffurfio sy’n ymateb i’r risgiau ac sydd
wedi’i dargedu. Mae'r grwp hefyd yn cefnogi mesurau i gynorthwyo a gweithio gyda’r
fasnach drwyddedig leol ac asiantaethau partner allweddol. Gellir gweld copiau o’r
protocolau yn www.bridgend.gov.uk

Mae’n rhaid i drefnwyr digwyddiadau cymunedol lleol fod yn ymwybodol bod yn rhaid
i'r awdurdod trwyddedu roi parch a sylw dyladwy i bryderon trigolion lleol, ac mae’n
rhaid i drefnwyr fod yn ymwybodol o’'u cyfrifoldebau cyfreithiol mewn perthynas ag
iechyd a diogelwch, llygredd swn, adeileddau dros dro, pyrotechneg ac ati, a gwerthu
alcohol. Cynghorir trefnwyr yn cryf i gysylltu &r Grwp Cynghori ar Ddiogelwch
Digwyddiadau yn y Cyngor i gael cyngor ynghylch cynllunio a chynnal digwyddiad.

CWMPAS A CHYFYNGIAD

Cyngor Bwrdeistref Sirol Pen-y-bont ar Ogwr (y cyfeirir ato wedi hyn fel "y Cyngor")
yw'r awdurdod trwyddedu fel a ddiffinnir yn Neddf Trwyddedu 2003 (y cyfeirir ati wedi
hyn fel "y Ddeddf")

Wrth gyflawni ei swyddogaethau trwyddedu, bydd yr awdurdod trwyddedu’'n hybu'r
amcanion trwyddedu canlynol:

Atal troseddau ac anhrefn;
Diogelwch y cyhoedd;

Atal niwsans cyhoeddus; ac
Amddiffyn plant rhag niwed.

Mae pob un o’r amcanion uchod yr un mor bwysig &’i gilydd.

Mae cwmpas y Datganiad Polisi Trwyddedu'n cynnwys y gweithgareddau
trwyddedadwy canlynol ac unrhyw weithgareddau trwyddedadwy a ddiffinnir yn Neddf
Trwyddedu 2003.

Adwerthu alcohol (gan gynnwys dros y rhyngrwyd neu archebu trwy’r post).
Cyfanwerthu alcohol i aelodau o’r cyhoedd.

Cyflenwi alcohol i aelodau o glybiau cofrestredig.

Darparu adloniant wedi ei reoleiddio pan ei fod yn cael ei berfformio yng ngwydd
cynulleidfa ac yn cael ei ddarparu at ddiben, neu at ddibenion sy’n cynnwys diben,
diddanu’r gynulleidfa honno, gan gynnwys perfformio drama; dangos ffilmiau;

digwyddiadau chwaraeon dan do; digwyddiadau bocsio neu reslo, cerddoriaeth fyw;
chwarae cerddoriaeth wedi’i recordio yn unrhyw ffordd; perfformio dawns; adloniant
a disgrifiad tebyg; darparu cyfleusterau ar gyfer dawnsio a darparu cyfleusterau ar
gyfer gwneud cerddoriaeth.

Mae’r Datganiad Polisi Trwyddedu hwn yn berthnasol i bob cais mewn perthynas a:

Thrwyddedau personol;

Trwyddedau safleoedd;

Tystysgrifau safleoedd clybiau; a
Hysbysiadau Digwyddiadau Dros Dro.

Mae’r Datganiad Polisi Trwyddedu'n nodi dull cyffredinol o wneud penderfyniadau
trwyddedu gan yr awdurdod trwyddedu ond nid yw’'n ceisio tanseilio hawl unrhyw
unigolyn i wneud cais dan amodau’r Ddeddf am amrywiaeth o ganiatadau ac i gael
ystyriaeth i unrhyw gais o’r fath yn él ei rinweddau ei hun.

Nid yw’r Datganiad Polisi Trwyddedu wedi’i fwriadu i wrthwneud hawl unrhyw berson
i wneud sylwadau mewn perthynas & chais neu geisio adolygiad o drwydded neu
dystysgrif lle ceir darpariaeth yn y Ddeddf i wneud hynny.

Ni ddylid cymryd bod unrhyw ran o’r polisi hwn yn dynodi y gallai unrhyw ofyniad mewn
cyfraith drwyddedu neu mewn unrhyw gyfraith arall gael ei wrthwneud gan y polisi
hwn.

CEISIADAU

Ni fydd cais neu hysbysiad at ddibenion trwyddedu ond yn cael ei dderbyn fel un a
wnaed yn gyfreithlon pan ei fod yn cynnwys yr holl fanylion gofynnol a nodir gan y
Ddeddf ac/neu’r rheoliadau. Fodd bynnag, bydd yr awdurdod trwyddedu’n arfer
disgresiwn priodol ac yn peidio & gwrthod ceisiadau lle maent yn cynnwys man wallau
neu wallau ffeithiol y gellir eu cywiro’n rhwydd.

Er mwyn osgoi sefylifa lle gwneir sylwadau diangen mewn perthynas a chais,
cynghorir ymgeiswyr i lenwi pob rhan berthnasol o ffurflen gais. Mae rhai rhannau o'r
ffurflen yn orfodol a lle mae materion wedi cael eu hystyried, ond bod teimlad nad
ydynt yn berthnasol i'r cais, fe awgrymir, er mwyn osgoi amheuaeth, y dylid marcio'r
adran benodol &’r geiriau "ddim yn berthnasol".

Nid yw caniatau cais yn arbed yr angen i’r ymgeisydd ateb gofynion unrhyw gyfundrefn
reoleiddio neu ofyniad statudol arall.

Dylai pawb sy’n paratoi atodlenni gweithredu, gan gynnwys rhai ar gyfer digwyddiadau
dros dro, nodi bod nifer o gyhoeddiadau ar gael sydd o gymorth i gynllunio digwyddiad.

Cynghorir ymgeiswyr i gysylltu &’r cyrff a ddangosir yn Atodiad A i gael mwy o
wybodaeth.

GWNEUD PENDERFYNIADAU - POLISI CYFFREDINOL

Wrth benderfynu ar gais trwyddedu, y brif egwyddor a fabwysiedir gan yr awdurdod
trwyddedu fydd bod gan unrhyw unigolyn yr hawl i wneud cais dan amodau Deddf
2003 am amrywiaeth o ganiatadau a bod ganddo’r hawl i gael ystyriaeth i'r cyfryw gais
yn 6l ei rinweddau ei hun. Wrth gyflawni ei swyddogaethau bydd yr awdurdod
trwyddedu’n ystyried y polisi hwn a’r canllawiau a gyhoeddwyd dan Adran 182 o’r
Ddeddf Trwyddedu ond gall wyro oddi wrthynt pan fo rhesymau cryf dros wneud hynny
ac yn dilyn derbyn sylwadau perthnasol.

Os bydd cais am drwydded safle neu dystysgrif safle clwb wedi cael ei wneud yn
gyfreithlon ac os na dderbyniwyd unrhyw sylwadau oddi wrth awdurdodau cyfrifol neu
bersonau eraill, bydd yr awdurdod trwyddedu’n caniatau’r cais, ynghyd ag amodau
sy'n gyson a'r atodlen weithredu a'r amodau gorfodol perthnasol, a'r amodau hynny
yn unig.

Nid yw’r polisi hwn yn gwrthwneud hawl unrhyw un i gyflwyno sylwadau ar gais neu
geisio adolygiad o drwydded neu dystysgrif lle ceir darpariaeth i wneud hynny yn
Neddf 2003. Ni fydd unrhyw beth yn y polisi hwn yn gwrthwneud hawl unigolyn i
apelio gerbron Llys Ynadon Pen-y-bont ar Ogwr yn erbyn penderfyniadau’r
awdurdod trwyddedu.

Ni fydd yr awdurdod trwyddedu’'n gosod unrhyw amodau oni bai fod angen iddo
ddefnyddio’i ddisgresiwn wedi i sylwadau perthnasol gael eu gwneud, a'i fod wedi cael
ei argyhoeddi mewn gwrandawiad, ei bod yn angenrheidiol gosod amodau o ganlyniad
i'T sylwadau a wnaed. Yna ni fydd ond yn gosod amodau yn Ol yr hyn sy'n
angenrheidiol i hybu'r amcanion trwyddedu ac ni fydd yn gosod amodau safonol na
rhai sy’n dyblygu cyfundrefnau rheoleiddiol eraill cyn belled ag y bo hynny'n bosib.
Bydd amodau’'n cael eu teilwra i safleoedd unigol ond fe all yr awdurdod dynnu ar
gasgliadau o amodau lle ystyrir ei bod yn briodol gwneud hynny.

Lle bynnag y bo’n ymarferol, bydd swyddogion yr awdurdod trwyddedu’n ceisio anfon
unrhyw sylwadau ymlaen at yr ymgeisydd cyn gynted ag y cant eu derbyn ac nid ar
ddiwedd y cyfnod a roddwyd ar gyfer cyflwyno sylwadau. Byddai’r awdurdod
trwyddedu’n disgwyl i awdurdodau cyfrifol gychwyn trafodaethau gydag ymgeiswyr ar
adeg gynnar yn y broses ymgynghori er mwyn ceisio eglurhad o unrhyw bwyntiau a
chyn cyflwyno sylwadau i'r awdurdod trwyddedu. Mae’r awdurdod wedi cytuno gydag
awdurdodau cyfrifol y bydd yn derbyn sylwadau a gyflwynir yn electronig.

Er mwyn tryloywder a thegwch, fel arfer bydd yr awdurdod trwyddedu’n trefnu bod
manylion personol pobl ar gael fel rhan o broses y gwrandawiad oni bai fod y person
yn gwrthod rhoi caniatad neu fod rhesymau eithriadol a chymhellol pam fod hyn yn
angenrheidiol. Bydd pob achos yn cael ei benderfynu yn &l ei rinweddau ei hun gan
ymgynghori &’r parti dan sylw.

Mae’n rhaid i sylwadau fod yn ysgrifenedig a gellir helaethu arnynt yn y gwrandawiad
dilynol neu gallant fod yn ddigon ynddynt eu hunain. Gellir cyflwyno sylwadau’n
electronig i'r awdurdod trwyddedu yn licensing@bridgend.gov.uk ac fe ddylid cynnwys
enw a chyfeiriad post y sawl neu’r bobl sy’n cyflwyno sylwadau. Er mwyn tryloywder a
thegwch, fel arfer bydd yr awdurdod trwyddedu’n trefnu bod manylion personol pobl
ar gael fel rhan o broses y gwrandawiad oni bai fod y person yn gwrthod rhoi caniatad
neu fod rhesymau eithriadol a chymhellol pam fod hyn yn angenrheidiol. Bydd pob

achos yn cael ei benderfynu yn 6l ei rinweddau ei hun gan ymgynghori &’r person dan
sylw.

Mae’r awdurdod trwyddedu’n cadw cofrestr o geisiadau a dderbyniwyd yn
www.bridgend.gov.uk. Nid ywr awdurdod trwyddedu a’i swyddogion wedi
mabwysiadu unrhyw fesurau ar gyfer hysbysu pobl ynghylch ceisiadau a dderbyniwyd
y tu hwnt i'r gofynion statudol.

Cyn penderfynu ar gais, bydd yr awdurdod trwyddedu’n penderfynu a yw unrhyw sylw
neu wrthwynebiad yn amherthnasol, yn wamal neu’n flinderus. Gall yr awdurdod
trwyddedu ddirprwyo’r swyddogaeth hon i Is-bwyligor neu swyddog.

Bydd y penderfyniadau a wneir gan yr awdurdod trwyddedu’n cynnwys ffocws ar
faterion y mae gan drwyddedigion unigol ac eraill y rhoddwyd caniatadau perthnasol
iddynt reolaeth arnynt. Bydd y materion hyn yn canolbwyntio ar y safleoedd a’r mannau
sy’n cael eu defnyddio ar gyfer gweithgareddau trwyddedadwy a chyffiniau’r saflecedd
a’r mannau hynny. Wrth ymdrin &’r mater hwn, bydd yr awdurdod yn canolbwyntio’n
bennaf ar effaith uniongyrchol y gweithgareddau sy’n digwydd yn y safleoedd
trwyddedig ar aelodau o’r cyhoedd pan ydynt yn byw, yn gweithio neu’n cymryd rhan
mewn gweithgarwch arferol yn yr ardal dan sylw. Nid yw’r awdurdod yn ceisio diffinio’r
term “cyffiniau” a bydd yn archwilio pob achos yn 6l ei rinweddau.

Wrth gyflawni ei swyddogaethau fel awdurdod trwyddedu dan Ddeddf 2003 bydd yr
awdurdod trwyddedu’n ystyried ei rwymedigaethau dan Adran 17 o Ddeddf Troseddau
ac Anhrefn 1998.

Mae’n ddyletswydd ar yr awdurdod trwyddedu i amddiffyn hawliau trigolion i
breifatrwydd a bywyd teuluol dan Erthygl 8 Confensiwn Ewrop ar Hawliau Dynol yn
unol & Deddf Hawliau Dynol 1998. Ar yr un pryd, mae’n parchu hawliau sefydliadau
masnachol i weithredu eu safleoedd heb ataliad diangen.

Mae’r awdurdod trwyddedu’'n ymwybodol, unwaith y byddant wedi mynd i ffwrdd o’r
safle trwyddedig, y bydd lleiafrif o ddefnyddwyr yn ymddwyn yn wael ac yn
anghyfreithlon. Fel a nodir yng Nghanllawiau’r Swyddfa Gartref, mae’r polisi hwn yn
cydnabod bod mecanweithiau eraill, o fewn a’r tu allan i'r gyfundrefn drwyddedu, sydd
ar gael er mwyn mynd i'r afael & materion o’r fath. Caiff y rhain eu rhestru yng
Nghanllawiau'r Swyddfa Gartref. Cynghorir ymgeiswyr fod Gorchmynion Mannau
Cyhoeddus Dynodedig yn gymwys i rai rhannau o’r Fwrdeistref Sirol a dylent gysylltu
a'r Isadran Drwyddedu i gael mwy o wybodaeth.

Polisi mewn perthynas a phenderfynu ar amrywiadau i drwyddedau:

Ni all yr awdurdod trwyddedu amrywio trwydded mewn modd sy’n achosi amrywiad
sylweddol o ran y safle y mae a wnelo ag ef. Mae'r awdurdod yn ystyried y bydd
unrhyw ychwanegiad ffisegol at 6l troed y safle, gan gynnwys ardaloedd awyr agored,
lle gall gweithgareddau trwyddedadwy ychwanegol ddigwydd, yn gyfystyr ag amrywiad
sylweddol i’r safle. Fodd bynnag, mae’n rhaid archwilio pob achos yn 6l ei rinweddau
ac felly anogir ymgeiswyr i drafod y cynigion gyda'r awdurdod trwyddedu a'r awdurdod
tan cyn comisiynu unrhyw waith. Gwahoddir ymgeiswyr i ystyried a yw’r cais yn cyd-
daro &’r diffiniad o Fan Amrywiad a nodir yn Neddf Trwyddedu 2003. Wrth asesu
ceisiadau yn y categori hwn, bydd yr awdurdod trwyddedu’n ystyried pob achos yn &l

ei rinweddau gan roi ystyriaeth i'r canllawiau diweddaraf a gyhoeddwyd gan y Swyddfa
Gartref dan Adran 182 o’r Ddeddf.

Polisi cyffredinol mewn perthynas ag oriau trwyddedu:

Yn unol & Chanllawiau’r Swyddfa Gartref, bydd siopau ac archfarchnadoedd fel arfer
yn rhydd i werthu alcohol i'w yfed oddi ar y safle ar unrhyw adegau pan fo'r siop
manwerthu ar agor ar gyfer siopa oni bai fod rhesymau da. Nid oes polisiau lleol a
bydd pob achos yn cael ei benderfynu yn 4l ei rinweddau.

Polisi mewn perthynas ag asesu ceisiadau i atal niwsans cyhoeddus:

Bydd y meini prawf canlynol yn cael eu hystyried wrth asesu ceisiadau yng nghyd-
destun atal niwsans cyhoeddus:

Ansawdd yr amgylchedd;

Amwynder preswyliol;

Cymeriad neu swyddogaeth ardal benodol; a

Natur y gweithgareddau arfaethedig a fydd yn cael eu darparu ar y safle.

Bydd yr awdurdod trwyddedu fel arfer yn ystyried ffafrio ymgeiswyr sy'n dymuno bod
safle mewn ardaloedd sy’n sensitif i swn yn aros ar agor ar 6l yr amser cau rheolaidd
ar nifer penodol o achlysuron (megis Gwyliau Banc a phenwythnosau sy’n rhagflaenu
Gwyliau Banc neu achlysuron arbennig) cyn belled a bod:

Nifer yr estyniadau wedi eu cynnwys yn eu hatodlen weithredu a bod camau i fynd i'r
afael & niwsans cyhoeddus wedi cael eu hystyried,

A

Bod yr awdurdod yn cael rhybudd ymlaen llaw bob tro y mae bwriad i aros ar agor yn
hwy.

Os na cheir sylwadau perthnasol, fodd bynnag, bydd yr awdurdod yn caniatau’r cais.

Gall ymgeiswyr hefyd ystyried defnyddio’r weithdrefn Hysbysiad Digwyddiad Dros
Dro ar gyfer achlysuron arbennig neu Wyliau Banc neu arbennig.

Pan dderbynnir sylwadau perthnasol, bydd yr awdurdod trwyddedu’n ystyried amodau
llymach o ran rheoli swn mewn lleoliadau sy’n sensitif i swn megis ardaloedd preswyl.

Polisi mewn perthynas ag amddiffyn plant rhag niwed:

Ni fydd penderfyniadau’n ceisio cyfyngu ar fynediad gan blant i unrhyw safle oni bai ei
bod yn briodol er mwyn atal niwed corfforol, moesol neu seicolegol iddynt. Nid yw’'n
bosib i'r polisi trwyddedu hwn ragweld pob mater o bryder a allai godi yng nghyswlit
plant mewn perthynas a safleoedd unigol ac felly byddir yn ymdrin & phob achos yn 6l
ei rinweddau. Fodd bynnag, mae’r awdurdod hwn yn credu ei bod yn gwbl annerbyniol
gwerthu alcohol i blant neu drwy ddirprwy i blant. Bydd amodau sy’n ymwneud a
mynediad gan blant i safleoedd lle gwerthir alcohol, ac sy’n briodol i'w hamddiffyn rhag
niwed, yn cael eu hystyried yn ofalus pan dderbynnir sylwadau perthnasol. Dangosir
darpariaethau mwy manwl yn Adran 7.

6.1

6.2

6.3

6.4

6.4.1

6.4.2

6.4.3

6.4.4

6.4.5

POLISI ARBENNIG: EFFAITH GRONNUS

Effaith gronnus yw'r effaith bosibl ar hyrwyddo amcanion trwyddedu nifer o adeiladau
trwyddedig sydd wedi'u crynhoi mewn un ardal.

Mae'r awdurdod trwyddedu wedi cyhoeddi Asesiad Effaith Gronnus (AEG) i helpu i
gyfyngu ar nifer y mathau o geisiadau am drwydded sy’n cael eu rhoi mewn ardaloedd
lle mae tystiolaeth i ddangos bod nifer neu ddwysedd yr adeiladau trwyddedig yn yr
ardal yn cael effaith gronnus ac yn arwain at broblemau sy'n tanseilio'r amcanion
trwyddedu.

Mae'r awdurdod trwyddedu wedi rhoi sylw i'r canllawiau a gyhoeddwyd gan y Swyddfa
Gartref cyn penderfynu a ddylid cyhoeddi AEG ac mae wedi cynnal ymgynghoriad
statudol.

Crynodeb o'r Asesiad Effaith Gronnus (AEG)

Mae'r AEG yn berthnasol i Ganol Tref Pen-y-bont ar Ogwr mewn perthynas & Heol
Derwen, Stryd y Farchnad, Stryd Wyndham, a Stryd Nolton (o'i chyffordd & Heol
Ewenny, i'w chyffordd & Heol Merthyr Mawr, ond nid yr ardal rhwng Heol Merthyr Mawr
a'r gyffordd & Heol y Llys Pen-y-bont ar Ogwr).

Cynghorodd Heddlu De Cymru'r Awdurdod Trwyddedu fel a ganlyn:

“Mae yna ddirlawnder o adeiladau trwyddedig yn yr ardal ddaearyddol gymharol fach
hon o hyd, o fewn yr ardal mae yna ddau adeilad wedi'u trwyddedu tan 4am ac un
adeilad wedi'i drwyddedu tan 4.30am sy'n arwain at nifer uchel o bobl yn yr ardal ystod
oriau man y bore."

Er mai maint sampl bach ydoedd, nododd 93% o ymatebwyr cyhoeddus y dylai'r
Cyngor gadw'r Polisi Effaith Gronnus ar gyfer canol tref Pen-y-bont ar Ogwr. Amlygodd
yr ymatebion hefyd ystod o bryderon gan ymgyngoreion yn amrywio o Ymddygiad
Gwrthgymdeithasol i Ymddygiad Treisgar a chrynodiad yfwyr. Ni chyflwynwyd
tystiolaeth bod Eiddo Clwb yn achosi effaith negyddol ar Ganol y Dref.

Nododd y AEG fod nifer a dwysedd yr adeiladau ar strydoedd yng nghanol tref Pen-y-
bont ar Ogwr yn cael effaith negyddol ar yr amcan trwyddedu o Atal Trosedd ac
Anhrefn. Tynnodd ymatebion yr ymgyngoreion sylw hefyd at daflu sbwriel, baeddu
strydoedd a glanhau strydoedd fel problemau gyda 69% o’r ymgyngoreion yn nodi bod
hyn yn cael effaith ar yr economiau yn ystod y dydd a'r nos. Nododd Heddlu De Cymru
yn eu hadroddiad bod y Polisi Effaith Gronnus wedi cael dylanwad uniongyrchol ar
leihau troseddau a gofnodwyd yng nghanol y dref ac adroddiadau am ymddygiad
gwrthgymdeithasol.

O ystyried ymatebion yr ymgynghoriad, mae tystiolaeth i gefnogi parhad y Polisi Effaith
Gronnus (CIP) yn y strydoedd a enwir yng nghanol tref Pen-y-bont ar Ogwr. Nod y
polisi yw lleihau problemau sy’n gysyllitiedig ag alcohol, trosedd ac anhrefn, a niwsans
cyhoeddus a rhwystro cynnydd yn nifer yr adeiladau sy'n agor yn hwyr sy'n ymwneud
yn bennaf & gwerthu alcohol a lluniaeth yn hwyr yn y nos. Y bwriad sylfaenol yw



6.4.6

6.4.7

6.4.8

6.4.9

sicrhau bod Canol Tref Pen-y-bont ar Ogwr yn amgylchedd diogel i bobl sy'n ymweld
ac yn gweithio yn yr ardal.

Mae'r polisi'n berthnasol i geisiadau a dderbynnir am grantiau ac i wneud amrywiadau
mawr i drwyddedau adeiladau, ond nid i Dystysgrifau Safle Clwb neu Hysbysiadau
Digwyddiad Dros Dro. Pan fydd y Polisi yn berthnasol mae'n creu rhagdybiaeth
wrthbrofadwy y bydd y cais yn cael ei wrthod neu'n ddarostyngedig i rai cyfyngiadau
oni bai bod yr ymgeisydd yn gallu dangos yn llwyddiannus na fydd yr adeilad yn
ychwanegu at yr effaith gronnus negyddol ar un neu fwy o'r amcanion trwyddedu.

Pan dderbynnir sylwadau perthnasol ar gyfer adeilad sydd drws nesaf neu'n agos at
ardal y Polisi Effaith Gronnus, a lle mae'r sylwadau hynny'n codi effaith glir ar yr ardal,
yna bydd y polisi'n cael ei gymhwyso os yw'r Awdurdod Trwyddedu yn barnu'n
rhesymol y byddai caniatau'r cais penodol ychwanegu at yr effaith gronnus sy'n cael
ei dioddef yn yr ardal ddiffiniedig.

Nid yw cyhoeddi AEG yn rhyddhau awdurdodau cyfrifol nac unigolion eraill o'r angen
i wneud sylwadau perthnasol lle maent o'r farn ei bod yn briodol gwneud hynny ar
gyfer hyrwyddo'r amcanion trwyddedu. Yn ogystal, nid yw cyhoeddi AEG yn newid y
ffordd sylfaenol y mae penderfyniadau trwyddedu yn cael eu gwneud. Felly mae'n
agored i'r awdurdod trwyddedu ganiatau cais lle mae'n ystyried ei fod yn briodol a lle
gall yr ymgeisydd ddangos yn yr amserlen weithredu na fyddant yn ychwanegu at yr
effaith gronnus negyddol.

Bydd yr awdurdod trwyddedu yn disgwyl i ymgeiswyr mewn ardaloedd sydd wedi'u
cynnwys mewn AEG ystyried materion effaith gronnus yn yr amserlen weithredu a
gyflwynir.

6.4.10 Bydd yr awdurdod trwyddedu yn rhoi sylw priodol i'r gwahanol fathau o adeiladau a'r

7.

71

7.2

effaith wahanol y byddant yn ei chael ar y gymuned leol. Fodd bynnag, os na
dderbynnir sylwadau perthnasol, bydd yr awdurdod trwyddedu yn caniatau'r cais
mewn termau sy'n gyson a'r amserlen weithredu.

DARPARIAETHAU O RAN AMDDIFFYN PLANT RHAG NIWED

Y corff penodedig sy’n cynghori ynghylch amddiffyn plant rhag niwed yw’r
Gyfarwyddiaeth Gwasanaethau Cymdeithasol a Llesiant, Cyngor Bwrdeistref Sirol
Pen-y-bont ar Ogwr.

Lle ceir sylwadau perthnasol, bydd yr awdurdod trwyddedu yn ystyried gosod amodau
sy’n cyfyngu ar fynediad gan blant i safleoedd dan yr amgylchiadau canlynol:

e Lle caiff adloniant neu wasanaethau sydd ar gyfer oedolion yn unig eu darparu;

e Lle cafwyd aelod neu aelodau o dim rheoli presennol y safle’'n euog o weini alcohol
i rai dan oed neu lle mae ganddynt enw am ganiatau yfed dan oed (ac eithrio yng
nghyd-destun yr esemptiad yn Neddf 2003 sy’n ymwneud & phobl ifanc 16 ac 17
oed yn yfed cwrw, gwin a seidr yng nghwmni oedolyn yn ystod pryd o fwyd wrth
fwrdd);

¢ Lle mae’n hysbys bod mynediad wedi cael ei ganiatau i blant heb oedolyn yn gwmni
iddynt;

e Lle mae cysylltiad hysbys & chymryd neu werthu cyffuriau;

o Safle lle mae elfen gref o gamblo

7.3

7.4

7.5

7.6

7.7

e Lle cyflenwir alcohol fel unig neu brif ddiben y safle; a

o Safle lle mae adloniant plant yn cael ei ddarparu a hynny heb dystiolaeth ddigonol
bod trefniadau priodol i oruchwylio plant yn dod i mewn, plant yn gadael, a
diogelwch a lles y plant.

Mae’r awdurdod trwyddedu hefyd yn ymwybodol y gall gweithgareddau, megis
adloniant oedolion, gael eu cynnal ar adegau penodol ar safleoedd ond nid ar adegau
eraill. Er enghraifft, gall safleoedd weithredu fel caffi-bar yn ystod y dydd gan ddarparu
prydau bwyd ar gyfer teuluoedd ond gall hefyd ddarparu adloniant & chynnwys rhywiol
ar 61 8.00pm. Nid yw’n bosib rhoi rhestr gynhwysfawr o’r hyn sy’n gyfystyr ag adloniant
neu wasanaethau ar gyfer oedolion yn unig neu o natur rywiol. Mae disgwyl i
ymgeiswyr a’r awdurdodau cyfrifol ystyried y pwynt yma’n ofalus. Mae’r awdurdod
trwyddedu’n ystyried bod y mater hwn yn fras yn cynnwys staff bar bronnoeth, strip-
bryfocio, dawnsio glin, dawnsio bwrdd neu ddawnsio polyn, perfformiadau sy’n
cynnwys ffugio trais neu ddigwyddiadau dychrynllyd, ffugio neu gyflawni
gweithredoedd rhywiol neu ffetisiaeth, neu adloniant sy’n cynnwys iaith gref a ffiaidd.

Mae’r awdurdod trwyddedu’'n disgwyl i ymgeiswyr fod yn glir yn eu hatodlenni
gweithredu ynglyn &’r gweithgareddau a’r amseroedd pan fyddai digwyddiadau’n cael
eu cynnal i helpu i bennu pryd y mae’n amhriodol i blant fynd i mewn i'r safle. Dylid
hefyd ystyried agosrwydd y safle at ysgolion a chlybiau ieuenctid fel bod ymgeiswyr
yn cymryd camau priodol i sicrhau nad yw hysbysebion sy’n ymwneud &'u safle, neu
sy’n ymwneud a digwyddiadau yn eu safle, yn cael eu harddangos ar amser pan fo
plant yn debygol o fod yn agos at y safle.

Bydd yr awdurdod trwyddedu’n disgwyl i ymgeiswyr, wrth baratoi atodlen weithredu
neu atodlen weithredu ar gyfer clwb, nodi’'r camau y byddant yn eu cymryd i amddiffyn
plant rhag niwed pan font ar y safle.

Dylai amodau, boed yn cael eu cynnig neu eu gorfodi yn dilyn cael sylwadau
perthnasol, adlewyrchu’r gweithgareddau trwyddedadwy sy’n digwydd ar y safle. Yn
ogystal &'r amod gorfodol ynghylch gwirio oedran, gall yr awdurdod trwyddedu ystyried
amodau eraill sy’n ymwneud ag amddiffyn plant rhag niwed, er enghraifft:

e Cyfyngiadau ar yr oriau pan all plant fod yn bresennol;

e Cyfyngiadau neu waharddiadau ar bresenoldeb plant dan oedrannau penodol pan
fo gweithgareddau penodedig arbennig yn digwydd;

Cyfyngiadau ar y rhannau o’r safle y gall plant fynd iddynt;

Cyfyngiadau oedran (o dan 18);

Cyfyngiadau neu waharddiadau pan fo gweithgareddau penodol yn digwydd;
Gofynion bod oedolyn gyda’r plant (gan gynnwys, er enghraifft, cyfuniad o;
Ofynion sy’n amodi bod rhaid i blant dan oedran arbennig fod gydag oedolyn); a
Gwaharddiad llawn ar bobl dan 18 o’r safle pan fo unrhyw weithgareddau
trwyddedadwy yn digwydd.

Yn dilyn derbyn sylwadau perthnasol, bydd yr awdurdod trwyddedu’n ystyried pa un a
ddylid atodi amod wrth drwydded safle neu dystysgrif safle clwb sy’n ei gwneud yn
ofynnol i nifer digonol o staff sy’n oedolion fod yn bresennol ar y safle i sicrhau lles
plant yn ystod unrhyw argyfwng mewn theatr sy’n cynnig adloniant sydd wedji'i
fwriadu’n bennaf ar gyfer plant.

8.1

8.2

8.3

8.4

8.5

8.6

9.1

INTEGREIDDIO STRATEGAETHAU

Bydd y Cyngor yn ystyried, fel y bo’'n briodol, unrhyw wybodaeth berthnasol sy’'n
ymwneud & diogelwch cymunedol, camddefnyddio sylweddau, anabledd,
cydraddoldeb, cludiant, twristiaeth, datblygu economaidd a materion diwylliannol.
Bydd y Cyngor yn monitro'r meysydd hyn a lle y dangosir bod gweithgareddau
trwyddedu’n effeithio’n anffafriol ar y meysydd hyn bydd hynny’'n cael ei wneud yn
hysbys i'r pwyllgor sy’n gyfrifol am y meysydd hyn.

Bydd cyfundrefnau cynllunio, rheoli adeiladu a thrwyddedu’r awdurdod yn cael eu
gwahanu’n briodol er mwyn osgoi dyblygu ac aneffeithlonrwydd. Ni fydd Pwyllgorau
Trwyddedu’'n cael eu rhwymo gan benderfyniadau a wnaed gan Bwyllgor Cynllunio ac
ni fydd y gwrthwyneb yn digwydd ychwaith. Nid yw cael caniatdd gan Bwyligor
Trwyddedu ar gyfer amrywiad i drwydded sy’n ymwneud ag addasiad sylweddol i
adeilad yn golygu nad oes angen i ymgeisydd wneud cais am ganiatad cynllunio neu
ganiatad rheoli adeiladu lle bo hynny’n briodol. Mae’r awdurdod trwyddedu hefyd yn
cydnabod y gall oriau terfynol ar gyfer caniatadd cynllunio fod yn wahanol i oriau
trwyddedu ac felly mae’n rhaid i weithredydd gadw at yr amser cau cynharach.

Dylai ymgeiswyr gofio bod Deddf Cysylltiadau Hiliol 1976, fel y’i diwygiwyd gan Ddeddf
Cysylltiadau Hiliol (Diwygio) 2000, yn gosod rhwymedigaeth gyfreithiol ar awdurdodau
cyhoeddus i roi ystyriaeth ddyladwy i'r angen i ddileu camwahaniaethu; ac i hybu cyfle
cyfartal a chysylltiadau da rhwng pobl o wahanol grwpiau hiliol. Dylai ymgeiswyr
gyfeirio at Gynllun Cydraddoldeb Hiliol y Cyngor a gyhoeddwyd yn
www.bridgend.gov.uk.

Ni fydd amodau mewn perthynas & thrwydded yn cael eu gosod lle byddent yn dyblygu
cyfundrefnau rheoleiddio eraill neu ddeddfwriaeth arall; mae hyn yn cynnwys
deddfwriaeth iechyd a diogelwch yn y gwaith, diogelwch tan, anabledd neu
gydraddoldebau.

Bydd yr awdurdod trwyddedu’'n rhoi ystyriaeth i strategaethau diwylliannol sy’n
ymwneud &’r manteision diwylliannol ac economaidd ehangach i'r gymuned sy’n deillio
o hyrwyddo cerddoriaeth fyw, dawns a theatr. Wrth ddod i benderfyniad, caiff y
potensial ar gyfer aflonyddwch mewn cymdogaethau ei bwyso a’i fesur yn ofalus ar y
cyd &'r manteision ehangach hyn a ffocws ar yr amcanion trwyddedu a rhinweddau
unigol y cais.

Gellir cael copiau o bolisiau’r Cyngor ar www.bridgend.gov.uk neu oddi wrth adrannau
unigol y Cyngor. Mae tudalennau gwe’r awdurdod trwyddedu i'w cael dan y pennawd
Trwyddedu yn y Mynegai A-Y i'r Gwasanaethau.

CAMAU | HYRWYDDO’R AMCANION TRWYDDEDU

Bydd yr adrannau hyn yn berthnasol i bob sector yn y fasnach drwyddedig, gan
gynnwys Safleoedd Clybiau, y sector manwerthu a digwyddiadau y mae Hysbysiadau
Digwyddiad Dros Dro yn gymwys iddynt. Fodd bynnag, mae’r awdurdod trwyddedu’'n
cydnabod y dylai ymgeiswyr, trwyddedigion presennol a defnyddwyr safleoedd
ystyried dim ond y materion hynny sy’n berthnasol i arddull a nodweddion unigol eu
safle/ac neu ddigwyddiadau. Mae’r awdurdod trwyddedu’'n annog cyswllit rhwng
ymgeiswyr ac awdurdodau cyfrifol pan fo atodlenni gweithredu ac asesiadau risg yn
cael eu drafftio.

9.2

9.3

94

9.5

Wrth lunio atodlen weithredu rhaid i ymgeiswyr gydymffurfio &’r rheoliadau o ran
cwblhau ceisiadau. Efallai y byddant hefyd am ystyried y pwyntiau canlynol ond nid
oes unrhyw rwymedigaeth statudol arnynt i wneud hynny. Dylai ymgeiswyr ac
awdurdodau cyfrifol gofio na ddylent gynnig amodau sy’n dyblygu troseddau a nodir
yn Neddf Drwyddedu 2003 neu mewn deddfwriaeth bresennol.

Yr ymgeisydd sy’n gyfrifol am sicrhau y cydymffurfir & deddfwriaeth heblaw
deddfwriaeth trwyddedu. Mae’r awdurdod yn ystyried bod yr wybodaeth fwyaf cyfoes
ar gael ar wefan y Swyddfa Gartref.

Mae’r amcanion trwyddedu canlynol i gyd yr un mor bwysig &'’i gilydd. Dylai ymgeiswyr
nodi y gall yr awdurdod trwyddedu hefyd ddatblygu casgliadau o amodau sy’n seiliedig
ar Ganllawiau’r Swyddfa Gartref, casgliadau y gellir dewis amodau angenrheidiol a
chymesur ohonynt os ceir sylwadau perthnasol.

Atal Troseddau ac Anhrefn

Mae Adran 17 o Ddeddf Troseddau ac Anhrefn 1998 yn gosod dyletswydd ar y Cyngor a’r

)

awdurdod trwyddedu i ystyried lleihau troseddau ac anhrefn wrth gyflawni eu
dyletswyddau. Wrth fynd i'r afael & throseddau ac anhrefn, dylai ymgeiswyr yn gyntaf
adnabod unrhyw faterion penodol (gan roi ystyriaeth i'w math arbennig hwy o safle
ac/neu weithgareddau) sy’n debygol o gael effaith andwyol ar hybu’r amcan sy’n
ymwneud a throseddau ac anhrefn. Dylid cynnwys unrhyw gamau a fydd yn ofynnol
er mwyn ymdrin &'r materion hyn yn yr atodlen weithredu. Dylai amodau dargedu’r
amcan i atal troseddau ac anhrefn.

Gosod a chynnal a chadw teledu cylch cyfyng y tu mewn a thu allan i'r safle, gan
gynnwys union leoliad camerau ar gynlluniau i sicrhau bod ardaloedd yn cael eu
gwylio’n briodol.

Polisi cyffuriau ysgrifenedig sy’'n ymdrin & chwilio cwsmeriaid, atafaelu cyffuriau a
storio cyffuriau a atafaelwyd ar y safle.

Defnyddio Staff Drws sydd wedi’u cofrestru gyda SIA a nifer o staff drws sy’n cyd-fynd
a’r gymhareb gytunedig rhwng staff drws a chwsmeriaid.

Polisi hyfforddiant mewn perthynas ag atal troseddau ac anhrefn ar y safle.
Gwybodaeth am ac/neu ddarparu cludiant ar gyfer cwsmeriaid.

Mabwysiadu Nitenet neu gyswllt radio uniongyrchol tebyg.

Bod yn aelod o gynlluniau gyda thrwyddedigion eraill i atal troseddau ac anhrefn.
Cadw llyfr digwyddiadau i gofnodi troseddau ac anhrefn.

Ymlynu wrth arfer gorau a gyhoeddwyd mewn perthynas & chlybiau nos, lleoliadau

dawnsio, digwyddiadau dawnsio awyr-agored a’u tebyg.

Defnyddio llestri plastig a gwydr gwydn ar bob adeg neu ar adegau penodol, neu ar
gyfer digwyddiadau penodol neu gyfnodau penodol yn ystod y flwyddyn.

t)
u)

9.6

Polisi o ran rheoli cwsmeriaid sy’'n yfed y tu allan i’r safle er mwyn lleihau i'r eithaf y
potensial ar gyfer troseddau, anhrefn, ymddygiad gwrthgymdeithasol a niwsans i’r
cyhoedd, a allai gynnwys mesurau i atal pobl rhag mynd & gwydrau a photeli i'r awyr
agored.

Polisi ysgrifenedig i gynghori staff ynghylch diogelu pobl ifanc ac oedolion agored i
niwed.

Defnyddio clicwyr neu fesurau eraill i atal gorlenwi.
Polisi ar fynediad olaf neu ail-fynediad ar y safle gan gynnwys mesurau i reoli
cwsmeriaid sy’n ysmygu lle nad oes ardal addas o fewn libart y safle ar gyfer

cwsmeriaid o’r fath.

Mesurau i atal troseddau ac anhrefn rhag digwydd os darperir adloniant sydd ar gyfer
oedolion yn unig neu o natur rywiol ac/neu’n cynnwys iaith gref neu sarhaus.

Mesurau i atal gwerthu i rai dan oed, er enghraifft gofyn wrth y tiliau a chofrestrau
gwrthod.

Posteri atal troseddau/Cyrraedd Adref yn Saff.

Gwahardd cwsmeriaid sy’n cario poteli agored neu boteli sydd wedi’u selio rhag mynd
i mewn i’r safle.

Gwahardd cwsmeriaid rhag mynd & diodydd alcoholaidd neu ddiodydd eraill oddi ar y
safle mewn gwydrau a photeli agored er mwyn atal y cynwysyddion hyn rhag cael eu
defnyddio fel arfau treisgar yn y strydoedd cyfagos wedi i unigolion adael y safle.
Systemau rheoli ciwiau y tu mewn a’r tu allan i'r safle.

Patrolau mewnol gan reolwyr.

Diogelwch y Cyhoedd

Lle bo ymgeisydd yn adnabod mater sy’n ymwneud a diogelwch y cyhoedd (gan gynnwys

diogelwch tan) nad yw wedi’i gynnwys mewn deddfwriaeth bresennol, dylai nodi yn
yr atodlen weithredu pa gamau fydd yn cael eu cymryd i sicrhau diogelwch y
cyhoedd.

Nifer y bobl sy’n mynychu’r safle.

Proffil cwsmeriaid (oedran, anabledd ac ati).

Mesurau diogelwch tan a mesurau atal tan nad ydynt wedi'u cynnwys mewn
cyfundrefnau rheoleiddio eraill.

Mesurau rheoli gan y rheolwyr o fewn y safle.

Dyluniad, adeiladwaith a gweithrediad y safle, gan gynnwys toiledau, goleuadau,
goleuadau stréb ac ati.

g9)

h)

9.7

Hyfforddiant ar gyfer staff mewn ymwybyddiaeth o anabledd a gweithdrefnau ar gyfer
gwacau’r safle.

Defnydd o effeithiau arbennig megis pyrotechneg, laserau, peiriannau mwg,
peiriannau ewyn.

Profi systemau trydanol yn rheolaidd a darparu offer diogelu RCD.
Ymwybyddiaeth o effeithiau camddefnyddio alcohol a sylweddau eraill.
Niwsans Cyhoeddus

Mae gan safleoedd trwyddedig y potensial i gael effaith andwyol ar y gymuned leol.
Mae’r awdurdod trwyddedu’n cydnabod bod yn rhaid cael cydbwysedd rhwng
busnesau lleol, amrywiaeth ddiwylliannol a’r angen i ddiogelu’r trigolion lleol rhag
niwsans.

Mae’r awdurdod trwyddedu’n deall bod niwsans cyhoeddus yn cynnwys y canlynol:
sWn a chynnwrf, aroglau, sbwriel ac ymddygiad gwrthgymdeithasol.

Mae’r awdurdod trwyddedu’n cydnabod lle bo gerddi neu fyrddau a chadeiriau’n cael
eu gosod y tu allan i'r safle, y gall rhai sy’'n eu defnyddio achosi niwsans. Os yw
adeiladau preswyl yn edrych dros fyrddau a chadeiriau o flaen y safle trwyddedig
neu mewn gerddi cwrw a bod sylwadau perthnasol yn dod i law, mae’n debygol y
bydd yr awdurdod trwyddedu’n mabwysiadu’r safonau a geir yng nghyhoeddiad y
Sefydliad Acwsteg, sef “Good Practice Guide on the Control of Noise from Pubs and
Clubs” ac yn peidio a chaniatau defnyddio’r mannau hyn cyn dechrau’r oriau
masnachu arferol, ar 6l iddi dywyllu neu 9.00 pm pa un bynnag yw’r cynharaf.

Wrth fynd i’r afael & niwsans cyhoeddus, dylai’r ymgeisydd nodi unrhyw faterion
penodol (gan ystyried cyffiniau'r safle, y math o safle a'r math o adloniant neu
weithgaredd) sy’n debygol o gael effaith andwyol ar hybu’r amcan sy’n ymwneud ag
atal niwsans cyhoeddus. Bydd yr awdurdod trwyddedu’n disgwyl bod yr atodlen
weithredu’n dynodi, o ran y safleoedd hynny sydd wedi’u lleoli mewn ardaloedd sy’n
ardaloedd preswyl yn bennaf, y bydd camau’n cael eu cymryd i leihau effaith swn
gan gwsmeriaid sy’n ymgynnull y tu allan. Gallai mesurau eraill gynnwys:

Mesurau i reoli sain, cerddoriaeth a lleferydd chwyddedig ac anchwyddedig o fewn
a’r tu allan i'r safle.

Mesurau seinglosio i gyfyngu ar swn a dirgryndod.

Gostwng lefelau sain a gosod dyfais cyfyngu ar swn i atal cerddoriaeth chwyddedig
rhag codi’n uwch na’r lefel a gytunwyd gan y Cyngor.

Cadw drysau a ffenestri ynghau a darparu system awyru fecanyddol arall ddigonol (a
chan sicrhau nad yw’r system awyru fecanyddol ei hun yn achosi problem gyda swn)

Rheoli gerddi, mannau chwarae ac ardaloedd awyr agored eraill i sicrhau bod y

safle’n tarfu gyn lleied & phosib ar y gymdogaeth — gall hyn gynnwys cyfyngu ar yr
ardaloedd lle gellir yfed diodydd alcoholaidd yn drefnus, neu’r amseroedd pan ellir eu

hyfed.

Darparu mannau mwy tawel ar gyfer cwsmeriaid.

Lle bo gerddi cwrw neu fannau awyr agored cyffelyb, sicrhau nad yw cerddoriaeth
chwyddedig yn cael ei throsglwyddo i fannau o’r fath a bod y mannau wedi’u
sgrinio’n briodol.

Defnyddio peiriannau mewn modd fel nad yw eu swn yn tarfu ar y gymuned.
Effaith meysydd parcio ar y safle a lonydd mynediad ar y gymuned leol.

Effaith danfon nwyddau ar y gymuned leol.

Lleoliad y safle mewn perthynas ag adeiladau preswyl, ysbytai, mannau addoli ac
ati.

Mabwysiadu polisi “mynediad olaf”.

Gosod arwyddion amlwg wrth allanfeydd y safle’n gofyn i gwsmeriaid adael yn dawel
a pheidio & chlepian drysau ceir ac, ar amseroedd priodol, gwneud cyhoeddiadau i'r

un perwyl.

Cyfarwyddo staff drws a staff eraill i ofyn i gwsmeriaid sy’n gadael y safle i adael yr
ardal yn dawel.

Asesiadau rheolaidd gan staff neu reolwyr i asesu a oes unrhyw broblemau a
phenderfynu sut orau i ymdrin & hwy.

Gostwng sain y gerddoriaeth tuag at ddiwedd y nos a, lle bo hynny’n briodol,
chwarae cerddoriaeth fwy tawel ac esmwyth wrth i'r noson dynnu at ei therfyn.

Ystyried gwahardd pobl o’r safle os ydynt yn aml yn swnllyd wrth adael.

Cynyddu lefelau’r goleuadau y tu allan (ond yn y fath fodd fel nad yw’n achosi
niwsans i drigolion cyfagos)

Gwacau cysgodfeydd ysmygu, patios neu unrhyw ardaloedd eraill o'r fath lle mae
cwsmeriaid yn ysmygu, erbyn 2300 o’r gloch fan bellaf.

Annog cwsmeriaid i ddychwelyd i’r adeilad cyn gynted a phosib e.e. eu hatal rhag
mynd & diodydd allan, cyfyngu ar nifer y byrddau a’r cadeiriau, peidio & gosod
cysgodfeydd ysmygu na defnyddio gwresogyddion patio.

Darparu staff drws a staff eraill i arolygu’r ardaloedd ysmygu ac i sicrhau bod
drysau’n cael eu cadw ynghau pan fydd cerddoriaeth chwyddedig yn cael ei
chwarae.

Amddiffyn Plant rhag Niwed

Gall y mathau o gamau sy’n ofynnol i gyflawni’r amcan trwyddedu hwn gynnwys:

Mathau o adloniant a ddarperir, yn enwedig os ydynt wedi’'u hanelu’'n bennaf at blant.

Dylai ymgeiswyr nodi a ydynt yn bwriadu cynnal adloniant sydd ar gyfer oedolion yn
unig neu o natur rywiol neu sy’n cynnwys iaith gref neu sarhaus er mwyn i'r Cyngor
allu ystyried y risg o safbwynt hybu’r amcanion trwyddedu, yn enwedig amddiffyn plant
rhag niwed.

Hyfforddiant ar gyfer staff 'w gwneud yn ymwybodol o droseddau.

Hyfforddiant ar gyfer staff mewn perthynas ag amddiffyn plant, pobl ifanc ac oedolion
agored i niwed ar y safle gan gynnwys mesurau profi oedran ac ymwybyddiaeth o
werthu alcohol trwy ddirprwy.

Cefnogaeth weithredol a gorfodi Cynllun Profi Oedran (e.e. Cynllun Validate).
Cyfyngiadau oedran.

Eithrio plant o fannau penodol.

Gofynion o ran goruchwyliaeth gan oedolion.

Asesiad risg o’r peryglon.

Lleoli peiriannau sigarennau mewn mannau lle gall staff eu gweld yn rhwydd.

Gall Adran Safonau Masnach y Cyngor roi cyngor ynghylch Cynlluniau Profi Oedran.
CYDYMFFURFIO

Lle bo angen, caiff camau gorfodi eu cymryd yn unol ag egwyddorion y Concordat
Gorfodi a gyhoeddwyd gan y Llywodraeth ac Egwyddorion Hampton.

Mae’r Cyngor yn datblygu strategaeth ar y cyd gyda chyrff cyfrifol sy’n ymorol am
dargedu safleoedd y cytunwyd eu bod yn broblem ac/neu’n achosi risg uchel acy mae
angen rhoi mwy o sylw iddynt, tra bwriedir defnyddio dull “llai manwl” gyda safleoedd
sy’'n achosi risg isel neu’r rheiny sy’n cael eu rhedeg yn dda. Bydd yr awdurdod
trwyddedu ac awdurdodau cyfrifol yn rhoi rhybudd cynnar i drwyddedigion a busnesau
ynghylch problemau, ac yn rhoi esboniadau eglur o'r hyn y mae angen ei wneud,
cynlluniau gweithredu, a graddfeydd amser er mwyn datrys problemau. Bydd camau
gweithredu ffurfiol yn cael eu cymryd os ystyrir fod hyn yn hanfodol er mwyn hybu’r
amcanion trwyddedu.

Bydd yr awdurdod trwyddedu’n cynnal arolygiadau er mwyn penderfynu a yw deiliad
trwydded yn cydymffurfio ag amodau’r drwydded. Gellir cynnal yr ymweliadau hyn fel
arolygiadau ar y cyd gyda chyrff statudol neu awdurdodau cyfrifol eraill.

Er bod y broses adolygu’n fodd allweddol i amddiffyn y gymuned leol, dylai trigolion
neu fusnesau lleol a chanddynt bryderon ynghylch y safle gysylltu &'r asiantaeth
berthnasol yn y lle cyntaf. Gall y Cyngor hefyd weithredu fel y pwynt cyswillt ar gyfer
pryderon trwy licensing@bridgend.gov.uk

GWEINYDDU, CYFLAWNI A DIRPRWYO SWYDDOGAETHAU

Wrth benderfynu ar geisiadau, bydd yr awdurdod trwyddedu’n mabwysiadu egwyddor
dirprwyo yn unol &r Ddeddf a’r Canllawiau er mwyn cyflymder, effeithlonrwydd a
chost-effeithiolrwydd. Gellir cael mynediad at Gyfansoddiad y Cyngor, ei Gynllun
Dirprwyo i Swyddogion a’i God Ymarfer i Aelodau yn www.bridgend.gov.uk

ADOLYGIADAU O DRWYDDEDAU

Mae adolygiadau o drwyddedau safleoedd yn fodd allweddol i warchod y gymuned
leol mewn perthynas ag unrhyw broblemau a allai godi yn ystod cyfnod trwydded
safle. Mae gan unrhyw berson ac awdurdod cyfrifol hawl i gyflwyno sylwadau mewn
perthynas a chais neu geisio adolygiad o drwydded neu dystysgrif o fewn
darpariaethau’r Ddeddf. Byddir yn ymdrin & phob cais yn 0l ei rinweddau.

Mae’r awdurdod trwyddedu’n ei ystyried yn arfer da pan fo awdurdodau cyfrifol yn
rhoi rhybudd cynnar i drwyddedigion am broblemau a’r angen i wella.

Gall unigolion neu grwpiau ofyn i gynrychiolydd gyflwyno sylwadau ar eu rhan, er
enghraifft cynrychiolydd cyfreithiol, cyfaill, Aelod Seneddol, Aelod o Gynulliad
Cenedlaethol Cymru. Mae Aelodau o’r awdurdod trwyddedu yn rhwym wrth y Cod
Ymarfer i Aelodau pan ydynt yn cymryd rhan yn y broses drwyddedu.

Pan fo’r awdurdod trwyddedu’n gwneud penderfyniad ynghylch cais bydd yn rhoi
rhesymau a hynny’n ysgrifenedig ac mewn fformatau eraill os gofynnir.

Er mwyn tryloywder a thegwch, bydd yr awdurdod trwyddedu fel arfer yn trefnu bod
manylion personol trigolion a phartion eraill ar gael fel rhan o broses y gwrandawiad
oni bai fod y person yn gwrthod caniatad neu fod rhesymau eithriadol a chymhellol
dros fod angen gwneud hyn. Caiff pob achos ei benderfynu yn 6l ei rinweddau
mewn ymgynghoriad gyda’r person dan sylw.

Gall unrhyw berson gyflwyno sylwadau’n electronig i'r awdurdod trwyddedu trwy
licensing@bridgend.gov.uk gan gynnwys enw’r sawl neu’r bobl sy'’n cyflwyno’r
sylwadau a chyfeiriad post. Dylai ymholiadau hygyrchedd gael eu cyfeirio at yr Isadran
Trwyddedu yn y lle cyntaf.

HYSBYSIADAU DIGWYDDIAD DROS DRO

Nid oes unrhyw bolisiau arbennig yn gymwys i Hysbysiadau Digwyddiad Dros Dro.
Mae manylion llawn y broses i'w gweld yn www.homeoffice.gov.uk. Dylai trefnwyr
digwyddiadau gymryd sylw arbennig o'r cyfeiriadau ac ystyr y term “diwrnodau gwaith”
wrth  gyfrifo pryd i gyflwyno Hysbysiad Digwyddiad Dros  Dro.

Er nad yw’n ofyniad gorfodol, yn aml gall cysylltu a thrafod yn gynnar gyda Heddlu De
Cymru a thim Gwarchod y Cyhoedd yn y Cyngor mewn perthynas & Hysbysiadau
Digwyddiad Dros Dro arfaethedig leihau’r tebygolrwydd o gael hysbysiad gwrthod am
resymau sy’n ymwneud a throseddau ac anhrefn neu niwsans cyhoeddus. Byddai'r
Cyngor yn erfyn yn daer ar bob person i roi o leiaf 28 diwrnod o rybudd i'r Cyngor
ynghylch digwyddiad (ac o leiaf ddau i dri mis neu fwy o rybudd ar gyfer digwyddiadau
awyr agored mwy) er mwyn ir trefnydd allu cael mynediad at Wybodaeth am

Ddiogelwch Digwyddiadau, mannau cyswllt a chyngor trwyr Cyngor.

Mae Heddlu De Cymru’n gofyn, er mwyn peidio & thanseilio’r amcanion atal
troseddau, i drefnwyr gyflwyno Hysbysiadau Digwyddiad Dros dro i Heddlu De
Cymru, Rhanbarth F, Pen-y-bont ar Ogwr, Gorsaf Heddlu Pen-y-bont, Stryd Bracla,
Pen-y-bont ar Ogwr, CF31 1BZ a chyfeirio’r amlen at Brif Swyddog yr Heddlu. Er nad
yw hynny’n ofyniad gorfodol, dylid rhoi’r geiriau “Hysbysiad Digwyddiad Dros Dro” ar
yr amlen hefyd.

NODIADAU ARBENNIG

Lle bo rhannau o Ddeddf Trwyddedu 2003 wedi’u hatgynhyrchu, fe’i darperir fel
arweiniad er gwybodaeth yn unig. Nid ydynt yn ddatganiad llawn ac awdurdodol o’r
gyfraith drwyddedu newydd. Yn arbennig, dylid nodi, er bod y Cyngor wedi gwneud
pob ymdrech i sicrhau bod yr wybodaeth yn y tudalennau hyn yn gywir, bod
newidiadau i’r gyfraith a rhoi rheoliadau penodol ar waith ar gyfer trwyddedu’n golygu
y gall yr wybodaeth ategol yn y tudalennau hyn newid.

YMGYNGHORI

Cyhoeddwyd y datganiad polisi drafft, gan gynnwys y wybodaeth a ddarparwyd gan
Heddlu De Cymru yn Atodiad Dau, trwy wefan Cyngor Bwrdeistref Sirol Pen-y-bont
ar Ogwr rhwng 17 Mehefin 2019 a 9 Medi 2019. Ymgynghorwyd hefyd gydag,
ymbhlith eraill, yr Awdurdodau Cyfrifol, asiantaethau partner, Aelodau o Gyngor
Bwrdeistref Sirol Pen-y-bont ar Ogwr, Cynghorau Tref a Chymuned a chynrychiolwyr
masnach.

Paratowyd y Datganiad Polisi Trwyddedu hwn gan Adran Drwyddedu, Cyngor
Bwrdeistref Sirol Pen-y-bont ar Ogwr a chafodd ei gymeradwyo gan Gyngor
Bwrdeistref Sirol Pen-y-bont ar Ogwr yn eu cyfarfod a gynhaliwyd ar 18 Rhagfyr
2019.

APELIADAU

Yn achos trwydded safle, dylid cyflwyno apél i lys ynadon yr ardal llys ynadon y mae’r
safle wedi’i leoli ynddi. (Llys Ynadon Pen-y-bont ar Ogwr).

Yn achos trwydded bersonol, dylid cyflwyno apél i lys ynadon yr ardal llys ynadon lle
rhoddwyd y drwydded bersonol.

Caiff yr hawliadau apelio sydd gan rai sy'n tybio iddynt gael cam yn sgil
penderfyniadau’r Cyngor eu nodi yn Atodlen 5 Deddf Trwyddedu 2003.

Cyhoeddir manylion cyswillt yr Awdurdod Cyfrifol ar wahan ar y tudalennau gwe Trwyddedu

yn www.bridgend.gov.uk neu maent hefyd ar gael trwy gysylltu &
Licensing@bridgend.gov.uk

